
Abstract 

 
Wacana ini mengupas lima dimensi Konfucianisme berikutan perkembangannya daripada sebuah 

mazhab atau aliran hingga menjadi suatu tamadun. Asal Konfucianisme suatu aliran daripada 

Ratusan Aliran Pemikiran (Hundred Schools of Thought) di Kala Bunga-Luruh (771 SM-476 SM) 
telah terserlah dimensi inteleknya sebagai Konfucianisme ala Intelek (Intellectual Confucianism). 

Penekanan aliran Konfucianisme kepada nilai-nilai etika agar penganutnya menjadi seorang  

susilawan (‘Junzi’, / Gentleman) memberi kesan inti aliran sebagai Konfucianisme ala Etika 

(Ethical Confucianism). Salah satu kebolehtahan Konfucianisme melintas kala adalah melalui 

pendidikan tersusun sekali gus menyumbang kepada dimensi ketiga iaitu Konfucianisme ala  

Pendidikan (Educational Confucianism). Akhirnya Konfucianisme telah dirasmikan sebagai 

pegangan negara menjelang Kaisar Wu dari Dinasti Han (pada tahun 134 SM) yang mana  
Konfucius ditabalkan sebagai ‘Shengren’ (sage), karya Konfucianisme sabagai kitab, pegawai  

kerajaan diasuh melalui pegangan Konfucianisme dan sebagainya membudayakan suatu pemujaan 

menjurus kepada dimensi baharu iaitu Konfucianisme ala Agama (Ritual or Religious  

Confucianism). Susulan daripada Konfucianisme sebagai “agama rasmi” China (dan Vietnam, 

Korea khususnya), secara lambat laun kesan Konfucianisme ka atas kalangan orang dan  
masyarakat ramai telah menyemaikan Konfucianisme ala Adat (customary Confucianism). Oleh 

sebab kepelbagaian dimensi Konfuciansime selaku tamadun ini, ia telah memberi kesan “lain 

orang lain erti” kepada pengamal serta pemerhati Konfucianisme.  

